
ACHT DO DHÉANAMH SOCRÚ I LEITH AN BINSE FIOSRÚCHÁIN 
MAIDIR LE CÚRSAÍ ÁIRITHE PLEANÁLA AGUS ÍOCAÍOCHTAÍ 
D’FHEIDHMIÚ ROGHA AR LEITH. [15 NOLLAIG, 2004]

ACHTAÍTEAR AG AN OIREACHTAS MAR A LEANAS:

1.—(1) San Acht seo—

ciallaíonn “Acht” an Tribunals of Inquiry (Evidence) Act, 1921;

ciallaíonn “ionstraimí iomchuí” an ionstraim a luaitear sa mhíniú ar 
“Binse” san alt seo agus i ngach ionstraim ina dhiaidh sin faoin Acht 
lena leasaítear an ionstraim sin, eadhon ionstraimí an 15 Iúil 1998, an 24 
Deireadh Fómhair 2002, an 7 Iúil 2003 agus an 3 Nollaig 2004, faoi seach;

ciallaíonn “téarmaí tagartha”, i ndáil leis an mBinse, téarmaí na rún a rith 
Tithe an Oireachtais i leith an Bhinse agus dá dtagraítear sna hionstraimí 
iomchuí;

ciallaíonn “Binse” an binse arna cheapadh le hionstraim an 4 Samhain 
1997 a rinneadh faoin Acht agus ar a dtugtar an Binse Fiosrúcháin maidir 
le Cúrsaí Áirithe Pleanála agus Íocaíochtaí.

(2) San Acht seo aon tagairt d’achtachán is tagairt í don achtachán 
sin arna leasú, arna leathnú nó arna oiriúnú le haon achtachán nó faoi aon 
achtachán ina dhiaidh sin.

2.—Féadfaidh an Binse an rogha a thugtar dó le mír J(6) dá théarmaí 
tagartha a fheidhmiú.

3.—Féadfar an tAcht um an mBinse Fiosrúcháin maidir le Cúrsaí 
Áirithe Pleanála agus Íocaíochtaí, 2004 a ghairm den Acht seo.

